Course Name: FUNDAMENTALS OF PROJECT MANAGEMENT
Курс номи: ЛОЙИҲА БОШҚАРУВИ АСОСЛАРИ 

60 соат: 30 соат маъруза, 30 соат амалий машғулот
(60 hours: 30 hours of lectures, 30 hours of practical training)

МАВЗУЛАР (TOPICS):
1.	 The essence, history and theoretical aspects of project management (Лойиҳани бошқаришнинг моҳияти, тарихи ва назарий жиҳатлари)
2.	 Development trends of project management in the world and our country (Жаҳон ва мамлакатимизда лойиҳа бошқарувининг ривожланиш тенденциялари)
3.	 Project management methodology (Лойиҳани бошқариш методологияси)
4.	 Strategy in project management (Лойиҳа бошқарувидаги стратегия)
5.	 Project finance (Лойиҳани молиялаштириш)
6.	 Project team management (Лойиҳа жамоасини бошқариш)
7.	 Project risk management (Лойиҳа рискларини бошқариш)
8. Management of public-private partnership projects, investment projects (Давлат-хусусий шериклик лойиҳалари, инвестисия лойиҳаларини бошқариш)
9.  Management system of investment projects in joint-stock companies (Акциядорлик жамиятларида инвестисия лойиҳаларини бошқариш тизими)
10.  Project portfolio management (Лойиҳа портфелини бошқариш)
11.  Project management using digital programs and models (Рақамли дастурлар ва моделлар ёрдамида лойиҳани бошқариш)
12.  Project contract management (Лойиҳа шартномасини бошқариш)
13.  Fundamentals of project management (Лойиҳа бошқаруви асослари)
14.  Supply chain management (Таъминот занжирини бошқариш) 


Давлат-хусусий шериклик лойиҳалари
Public-private partnership projects

1. Давлат-хусусий шериклик?
2. Давлат-хусусий шериклик лойиҳаси нима?
3. Давлат хусусий шерикликдан манфаатдор субъектларининг ўзаро боғлиқлиги 
4. Хусусийлаштириш ва Давлат хусусий шерикликнинг фарқланиши
5. Давлат хусусий шериклик лойиҳаси менежменти доирасида бошқарув функциялари
6. Давлат-хусусий шериклик лойиҳаларида ҳал қилувчи ва мавҳум кўрсаткичларни аниқлаш

Сўнгги 30-40 йил ичида жаҳон иқтисодиётида технологик тараққиёт ва корхоналарни бошқаришдаги ташкилий ўзгаришлар сезиларли даражада ўзгарди. Дунё мамлакатлари олдида жадал ўсиб бораётган урбанизация шароитида эҳтиёжларни қондириш, эскирган инфратузилмани қайта тиклаш ва кенгайтириш, аҳоли сонига мос равишда коммунал хўжалик тармоқларни кенгайтириш зарурияти турибди. Бундан ташқари, ишлаб чиқариш ва инфратузилма хизматларини кўрсатиш кўпгина ҳолларда субсидиялар ҳисобига қопланади ва маълум бир бюджет тақчилликларини келтириб чиқаради. 
Aксарият мамалакатлар ҳукуматларининг молиявий мкониятларининг чекланганлиги юқоридаги муаммоларни ҳал қилишда хусусий сектор капитални жалб қилишни талаб қилади. 
ДХШларни тўғри ёндашган ҳолда маҳаллий, минтақавий ёки халқаро миқёсда фойдаланиш мумкин бўлган  хусусий сектор ресурсларини сафарбар қилиш мумкин. Хусусий секторнинг ДХШларда иштирок этишдан мақсад, уларнинг бизнесни бошқаришдаги қобилиятлари ва илғор тажрибасидан самарали фойдаланишдир. Хусусий сектор албатта, ўзи томонилдан кўрсатилган хизматлар учун қўйилган капиталдан муайян даромад олишга интилади ва бу орқали мулкдан самарали фойдаланишга ҳаракат қилади.
Сўнгги йилларда дунёнинг кўплаб мамлакатларида узоқ муддатли инвестицияларни жалб қилиш ва йирик лойиҳаларни бошқариш бўйича тегишли ваколатларни долзарблаштирадиган иқтисодиётнинг ижтимоий аҳамиятга эга соҳаларида туб ўзгаришлар рўй бермоқда. Давлат билан бизнес вакилларининг стратегик иқтисодий муаммоларни ечимини ҳал этишда ҳамкорлиги кўринишида амалга оширилмоқда. Шу билан бирга, давлат тартибга солиш ва назорат қилиш ҳуқуқини ўзида сақлаб қолади. Муҳим стратегик ва ижтимоий ёки сиёсий аҳамиятга эга айрим тармоқлар ва корхоналар хусусийлаштирилиши мумкин эмас, давлат улар фаолиятини талаб даражасида ривожлантириш учун эса етарли инвестиция киритолмаслиги мумкин. Бу ҳолат эса давлат ва хусусий шериклик заруриятининг асл мазмун-моҳиятини англатади. 
Хусусий молиялаштириш ташаббуси доирасида биринчи марта 1992 йилда Буюк Британияда Ҳукумат давлат мулкини бошқаришнинг янги концепциясини эълон қилди. Унда асосий мақсад ишлаб чиқариш билан ижтимоий инфратузилмадан фойдаланишни хусусий бизнес субъектларига ўтказиш эди.
Бугунги кунда ДХШ институтининг долзарблиги бир қатор ҳолатлар билан боғлиқ. 
Биринчидан, кўплаб мамлакатларда иқтисодиётда ижтимоий аҳамиятга эга (асосан инфратузилма) лойиҳаларни ривожлантириш учун маблағ етишмаслиги мавжуд. 
Иккинчи томондан, давлат хизматларини кўрсатишнинг хусусий хизмат кўрсатиш сифатига нисбатан паст даражад бўлиши и ижтимоий кескинликни кучайтириб юбориши умкин.
Учинчидан, юқоридаги икки омил туфайли бюджетни тўлдириш солиқларнинг кўпайишига олиб келиши сабабли имконсиз бўлиб, бюджетдан ташқари инвестиция манбаларини излашни тақозо этади.
Жаҳон банки ДХШ ни “давлат органлари билан ва хусусий бизнес субъектлари ўртасида ишлаб чиқариш ёки хизматларни тақдим этиш бўйича инвестицияларни жалб қилиш асосида бюджет тушумини кўпайтириш воситаси кўринишида тузилган битим” деб таърифлайди[footnoteRef:1]. [1:  Волков Л.В. Зарубежная практика государственно-частного партнерства // Гуманитарные, социально-экономические и общественные науки. 2018. №4.] 

Фикримизча, ДШХда қандай атамалар қўлланишидан қатъий назар, бундай ҳамкорлик  қуйидаги сабабларга кўра фаоллашади: 
-аксарият ҳоларда ДХШ лойиҳаларини ташкил этиш ва амалга оширишда асосий ташаббускор бўлиб давлат ҳисобланади;  
-ДХШ лойиҳасида шакллантирилган мулкка даставвал давлат эгалик қилишда устун мавқега эга бўлса, кейинчалик у хусусий бизнесга ўтказилади. 
-ДХШ унинг иштирокчилари ўртасидаги иқтисодий муносабатлар тенглик тамойилларига асослансада, бироқ давлат ёки унинг ваколатли органлари  ДХШда  жамият манфаатларини ҳимоя қилувчи ва қўллаб қувватловчи  субъект вазифасини ҳам бажарадилар.
ДХШнинг моҳиятини белгилаш бўйича таҳлил қилиш доирасида унинг дастлабки ривожланиши Буюк Британия, Ирландия, Канада ва AҚШ мамлакатлари иқтисодиётида намоён бўлади.
Англияда ДХШга миллий иқтисодиёт рақобатбардошлигини ошириш стратегиясининг муҳим элементи сифатида қаралади. ДХШ доирасида  қўшма корхоналар ва миллий корхоналарга молиявий имтиёзлар берилади бу ҳам билвосита давлат молияси сифатида эътироф этилади. Шунингдек, давлат ихтиёридаги тижорат объектлари акцияларини сотиш,  аутсорсинг ва бошқалар ҳам ДХШнинг турлича шакл шамойилларини акс эттиради[footnoteRef:2]. [2:  Волкова Е.М. Совершенствование механизма государственно-частного партнерства при реализации социально-значимых проектов. Дис. ... канд. экон. наук. М., 2013] 

Америка Қўшма Штатлари давлат ва хусусий компания ўртасида тузилган шартномага биноан, кўпроқ давлат мулкида муайян тарзда иштирок этишига имкон беради. ДХШ энг содда шартномалардан тортиб, техник жиҳатдан мураккаб бўлган объектларни қуриш, модернизациялаш  ва уларни бошқаришда хусусий бизнес вакили рискларни ўз зиммасига олади[footnoteRef:3]. [3:  Габдуллина Э.И. Оценка эффективности проектов ГЧП как механизма взаимодействия власти и бизнеса в регионе // Современные проблемы науки и образования. – 2012. – № 2.] 

ДХШни жамият манфаатларига жавоб бериш ва ижтимоий-иқтисодий сиёсатни амалга оширишда моддий, молиявий ва бошқа ресурсларни бирлаштириш ҳамда улардан фойдаланиш билан боғлиқ хатарларни қайта тақсимлаш механизми сифатида намоён бўлади. Тадқиқот натижалари асосида ДХШ нинг кенг қўлланилишига тўсқинлик қиладиган чекловларни таъкидлашимиз мумкин.
Уларнинг асосийси қуйидагиларни ўз ичига олади:
1. Давлат-хусусий шериклик соҳасида самарали ягона қонунчилик базасининг етишмаслиги. 
2. Хусусий сектор томонидан қизиқишнинг паст даражаси. 
3. Давлат-хусусий шерикликни ривожлантириш бўйича умумий институтларнинг етишмаслиги. 
4. Давлат ва хусусий шерикликни ривожлантириш учун зарур бўлган билим ва малакаларнинг етишмаслиги.
Формал кўринишда ДХШ шартнома ёки шартномалар тўплами асосида тузилади, бунда хусусий шериклар деб аталадиган шахслар аниқ белгиланган хизмат турини ишлаб чиқиш ва тақдим этиш мажбуриятини оладилар. Хусусий шерик (ёки шериклар) лойиҳаларнинг олдиндан белгилаб олинган  босқичларида бажарилиши лозим бўлган ишларни амалга ошириш учун жавобгардир. Давлат органи ўз эътиборини асосан лойиҳа бўйича эришилиши керак бўлган мақсадларга, нарх-навонинг мақбуллигига ҳамда талаб этилган сифатини аниқлашга, лойиҳани амалга ошириш жараёнларининг боришини мониторингини олиб боришга, шунингдек шартномада кўзда тузилган бошқа шартларнинг бажарилишига қаратади.
Нотижотрат сектори





Давлат 
сектори         
             
 
        Тижорат
         сектори

ДНТШ
НТТШ
УТШ











1-расм. Иқтисодиёт тармоқларида турли кўринишдаги шериклик ДНТШ-Давлат-нотижорат шериклиги, НТТШ-нотижорат-тижорат 
шериклиги, УТШ-уч томонлама шериклик, ДХШ-давлат-хусусий шериклик[footnoteRef:4] [4:  муаллиф ишланмаси] 

ДХШ моҳиятини очиб беришда унинг умумий характердаги шерикликлардан алоҳида ажратиб кўрсатиш мақсадга мувофиқ. ДХШда давлат секторини асосан тартибга солиш ва назорат қилиш учун масъул бўлса, хусусий шерикни инвестициялар учун янги объектлардан манфаатдорлик  қизиқтиради. ДХШ муҳим, стратегик аҳамиятга эга давлат мулкини хусусийлаштиришга муқобил бир варианлардан ҳисобланади. Aнъанавий давлат харидларини амалга ошириш учун шартномалар билан солиштирганда, ДХШ шартномалари кўпроқ хавф ва масъулиятни хусусий шерикка юклайди. Давлат якуний маҳсулот ва унинг техник параметрларини белгилайди, уни ишлаб чиқариш масъулиятини хусусий шерикка қолдиради. ДХШ ва хусусийлаштириш тушунчалари ўртасида қуйидагича аниқ фарқлар мавжуд.
ДХШнинг асосий хусусиятлар ҳақида гап кетганда улар шундан иборатки, қурилиш, ишлаб чиқиш ёки хизматлар кўрсатишда маъмурий бошқарув бевосита хусусий шерикка топширилади. Шу сабабли давлат харидларининг анъанавий схемасидан фарқли ўлароқ, ДХШда хусусий шерик маҳсулот сифатига кўпроқ куч ва маблағ сарфлашга рағбатлантирилади ва келажакда харажатларни тежашга ҳаракат қилади. Шу аснода ДХШ хусусий шериклар учун самарали рағбатлантириш тизимини яратади.
ДХШни қўллаш соҳалари аксарият ҳолларда инфратузилмавий лойиҳалари амалга оширишга тўғри келади. Улар қуйидаги йўналишлар бўйича амалга оширилиши мумкин:
• электр энергияси ишлаб чиқариш ва истеъмолчиларга етказиб бериш;
• аҳолининг ичимлик суви таъминотини яхшилаш;
• таълим, тиббиёт ва спорт, ижтимоий ва уй-жой объектлари  қурилишларини амалга ошириш ёки бошқариш;
• авианазорат ишларини такшкил этиш ва бошқариш;
• темир йўл  ва атомобиль йўлларини сақлаш ва бошқариш;
• ахборот тизимлари, электрон тўлов, электрон ҳукумат ва бошқаларни ташкил этиш ва қўллаб-қувватлаш.
ДХШ ҳамкорликнинг асосий хусусиятларини кўриб чиқамиз: бундай хусусиятлар сифатида экспертлар қуйидагиларни ажратиб кўрсатадилар:
хизматлар тақдим этилиш даврининг узоқ муддатлилиги (баъзан 75 йилгача);
рискларни хусусий секторга бериш;
юридик шахслар давлат муниципал тузилмалари билан тузадиган узоқ муддатли контрактлар шаклларининг турли-туманлиги.
Юқорида кўриб чиқилаётган барча асосий хусусиятлар вариатив бўлганлиги сабабли, ана шу тавсифларни ўз ичига олган давлат-хусусий сектор ҳамкорлиги асосидаги инвестиция лойиҳасининг рўёбга чиқарилиш “модели” тушунчасидан фойдаланамиз. Айтиш лозимки, ДХШ моделлари кўпинча тармоққа ёки сегментга оид хусусиятларга эга бўлиб, улар давлатнинг инфратузилмани ривожлантиришга бўлган турли эҳтиёжларини акс эттирадилар.
Шунинг учун ДXШ нинг энг кeнг қўллaнилaдигaн мoдeллaрининг ўзигa xoсликлaри ҳaқидa янaдa кeнгрoқ тушунчaлaргa эга бўлиш мaқсaдидa инфрaструктурa лoйиҳaлaрини aмaлгa oшириш жaрaёнидa пaйдo бўлиши вa  кўздaн кeчирилиши зaрур бўлгaн бир қaтoр тaввaкaл тaснифлaрини кўриб чиқaмиз. улaргa энг aввaлo қуйидaгилaрни киритиш мумкин:
а) қурилиш жaрaёнидa пaйдo бўлиши мумкин бўлгaн муoммoлaр, яъни инфрaструктурa объектлaрини лoйиҳaлaш вa қурилишидa: лoйиҳaнинг чэгарaлaрини (қурилиш ҳaжми) aниқ рaвишдa бeлгилaнмaгaни, қурилиш учун зaрур бўлгaн aслaҳa ёки шунгa ўxшaш буюмлaрни кeрaгидaн oртиқ ишлaтиб юбoрилиш муoммoлaри вa объектни фoйдaлaниш учун тoпширилиш бoрaсидa  юзaгa кeлувчи муoммoлaр;
б) лoйиҳaнинг амалгa қўйилиш дaвoмидa унинг нaрxи ўзгaришигa  бaнкнинг ўрнaтилгaн фoиз қиймaтлaрининг ёҳуд вaлютa қиймaтлaрини ўзгaриши, энeргия вa мaтeриaл рeсурслaрнинг нaрxлaрининг ўзгaриши кaби  мoлиявий муoммoлaр;
c) шaртнoмaдa бeлгилaнгaн ишлaб чиқaриш вa ёки фoйдaлaниш бўлимлaрини ўз вaқтидa ёки тaлaбгa жaвoб бeрмaйдигaн дaрaжaдa aмaлгa oширилиши;
д) тaлaб билaн бoғлиқ муoммoлaр, яъни бoзoрни oлдиндaн тaшxис қилиш жaрaёнининг aниқ бaжaрилмaгaни.
Бошқарув ва шериклик тузилишига оид замонавий иқтисодий назариянинг кўп қисми бошқарувнинг расмий элементларига, жумладан, ўз капитали орқали биргаликда эгалик қилишга қаратилган. Aммо норасмий элементлар ҳам мўлжалланган натижаларга еришишда жуда муҳим рол ўйнаши мумкин. Бундай норасмий омилга шериклар ўртасидаги ишончни мисол қилиш мумкин. Дарҳақиқат, кўплаб иқтисодчилар ҳамкорликдаги расмий ва норасмий келишувларни бир-бирини тўлдирувчи деб билишади.
Бошқарув тузилмасини танлашни таҳлил қилишда муҳим нуқта уларнинг ўзаро алоқасидир. Бошқарув тузилмаси шериклар ўртасидаги ўзаро муносабатлардаги механизмлар тўплами бўлганлиги сабабли, шериклик маълум даражада хавф ва харажатларни бошқаришнинг мақбул даражасига эришиш учун ушбу механизмларнинг турли комбинацияларидан фойдаланиши мумкин.
1. Aкциядорлик капиталида иштирок этиш. ДХШдаги фаолиятнинг мураккаблигини ҳисобга олган ҳолда, шерикнинг хатти-ҳаракатларини самарали назорат қилишни таъминлаш учун капиталга асосланган тузилмани қўллаш мумкин. Бироқ, давлат институтларининг иштироки ўзига хос хусусиятларга эга. Икки ёки ундан ортиқ хусусий фирмалар барча томонлар тенг эгалик ва бошқарув ҳуқуқларига эга бўлган қўшма корхона ёки шериклик кабиларни ташкил қилгандан кўра, давлат ташкилоти томонидан ДХШга инвестиция қилиш қийинроқ. Хусусан, ҳуқуқий чекловлар, шунингдек, давлат органлари учун фойда мотивациясининг тубдан номақбуллиги туфайли қийинчиликлар юзага келади. Биринчидан, ДХШлар хизматлар учун ҳақ олишлари мумкин бўлса-да, улар тизимли равишда тижорат корхоналари сифатида ташкил этилмайди, чунки ДХШ лойиҳасининг асосий вазифаси фойда олиш эмас, балки ижтимоий-иқтисодий аҳамиятга эга бўлган муаммони ҳал қилишдир. Натижада, давлат буюртмачи органлари ДХШ самарадорлигига эришиш учун кўпроқ акциядорлик бўлмаган механизмларга таянадилар.
2. Контракт битимлари. Контракт шартномасига асосланган шериклик, гарчи акциядорлик жамиятлари каби шерикликларга қараганда анча кам ўрганилган бўлса-да, расмий мувофиқлаштириш ва назорат қилиш механизмлари ҳақида гап кетганда, ДХШнинг асосий ҳуқуқий шакли сифатида қаралади. Бундай шартномалар, одатда, ҳар бир иштирочи томонларнинг мажбуриятларини, уларнинг шерикликда иштирок этиш доираси ва шаклларини, даромадларнинг бир қисмига бўлган ҳуқуқларини, шунингдек, низоларни ҳал қилиш механизмларини белгилайди. Лойиҳани амалга ошириш жараёнида юзага келиши мумкин бўлган барча муаммоли масалларни, хусусан, оппортунизм намоён бўлишининг барча шаклларини белгилашнинг иложи йўқлиги сабабли, расмий шартномалар потенциал оппортунизмдан тўлиқ ҳимоя қила олмайди.  Қоида тариқасида, бундай ҳолларда мониторинг ёки аудит талаблари шартнома шартларига киритилади. 
3. Ҳамкорлик доираси. Бу бизга самарали назорат механизмини бериб, ДХШ доирасида ижтимоий харажатлар ва хусусий шериклар иштироки доирасини чеклайди.
4. Ишонч механизми. Ҳар қандай шериклик сингари, ДХШ ҳам шериклар ўртасидаги ишонч каби норасмий бошқарув механизмларини ўз ичига олади.
ДХШ нинг асосий шаклларига қуйидагилар киради: 
· ўзаро ҳамкорликнинг шакллари;
· давлат билан хусусий бизнес (ХБ) ўртасидаги шартномавий муносабатлар; 
· ижарага олиш ёки ижарага бериш шартномалари; 
· молиявий ёки оператив лизинг муносабатлари;
· ДХШ шаклидаги корхоналарни ташкил этиш; 
· давлат ва ХБ ўртасида маҳсулотларни ўзаро тақсимлаш ёки бўлишиш тўғрисида шартнома; 
· давлат мулки асосида қўшма корхоналарни ташкил этиш; 
· давлат корхоналари ва ХБ ташкилотлари билан концессия шартномаларини тузиш ва бошқалар.
Халқаро лойиҳаларни молиялаштириш ассоциацияси ДХШ нинг уч турини ажратиб кўрсатади:
1) озчиликни ҳам, назорат пакетини ҳам сотиш орқали давлат назорати остидаги лойиҳаларга хусусий шерикни жалб қилиш;
2) узоқ муддатли шартномалар тузиш, унга мувофиқ давлат узоқ муддатли асосда бизнес томонидан тақдим етиладиган юқори сифатли хизматларни сотиб олиш мажбуриятини олади.
Бундай узоқ муддатли шартномалар концессия ёки франчайзинг шартномалари ёрдамида тузилиши мумкин. Шу билан бирга, бундай шартномалар нафақат хусусий шерикнинг маълум хизматларни узоқ муддатли асосда тақдим етиш мажбуриятларини, балки унинг мавжуд активларини тўғри сақлаш ва янгилаш учун жавобгарлигини, шунингдек, янги нарсаларни яратиш зарурлигини ўз ичига олади. Тақдим этилаётган хизматлар сифатини етарли даражада ушлаб туриш учун активлар хизмат қилади.
3) шериклик шартномалари, унда хусусий шерикнинг тўплаган тажрибаси, унинг шартнома асосида унга берилган давлат активларидан энг самарали фойдаланиш учун унинг инновацион, ишлаб чиқариш, технологик ва молиявий салоҳияти ҳал қилувчи аҳамиятга эга.
Ўзбекистон Республикаси Президентининг 2018 йил 20 октябрдаги “Давлат-хусусий шерикликни ривожлантиришнинг ҳуқуқий ва институционал базасини яратиш бўйича биринчи навбатдаги чора-тадбирлар тўғрисида” ПҚ-3980-сон қарори ижросини таъминлаш мақсадида Вазирлар Маҳкамасининг 2018 йил 13 декабрдаги “Ўзбекистон Республикаси Молия вазирлиги ҳузуридаги давлат-хусусий шерикликни ривожлантириш агентлиги фаолиятини ташкил этиш тўғрисида”ги №1009-сон қарори билан Ўзбекистон Республикаси Молия вазирлиги ҳузурида Давлат-хусусий шерикликни ривожлантириш агентлиги фаолияти ташкил этилди.
Ўзбекистон Республикаси Вазирлар Маҳкамасининг 2020 йил 26  апрелдаги № 259-сон  қарори билан ДХШ лойиҳаларини амалга ошириш механизми қуйидаги босқичларни ўз ичига олади:
· лойиҳа ташаббусини юритиш ва ҳамкорни танлаш;
· лойиҳани дастлабки экспертизаси ва баҳолаш;
· лойиҳанинг концептуал ғоясини шакллантириш;
· мавжуд лойиҳалар бўйича ҳисоботларни тақдим этиш;
· ДХШ лойиҳалар маълумотлари асосида уларнинг давлат реестрини юритиш.
Лойиҳа ташаббуси қуйидагилардан иборат:
· лойиҳа концепцияси ишлаб чиқилади, атрофлича баҳоланади ҳамда келишиш ва тасдиқлаш учун тақдим этилади;
· ваколатга эга давлат органи концепцияни кўриб чиқади ва маъқуллайди;
· концепция давлат томонидан иштирокчи-шерик ёки Вазирлар Маҳкамаси томонидан тасдиқланиши;
· лойиҳа давлат реестрида рўйхатга олинади.
Давлат-хусусий шериклик лойиҳасини амалга ошириш учун жалб қилинган мол-мулк
Давлат-хусусий шериклик тўғрисидаги битим давлат шеригининг давлат-хусусий шериклик объектини ташкил этувчи мол-мулкни ва (ёки) давлат-хусусий шериклик лойиҳасини амалга ошириш учун зарур бўлган бошқа мол-мулкни хусусий шерикка эгалик қилиш ва ундан фойдаланиш учун бериш мажбуриятини назарда тутиши мумкин. Бунда мол-мулкнинг берилишини таъминлаш ёки ташкил этиш давлат-хусусий шериклик тўғрисидаги битим ва Ўзбекистон Республикасининг қонунчилиги асосида амалга оширилади ҳамда қўшимча шартномалар ёки битимлар тузиш талаб қилинмайди.
Давлат-хусусий шериклик тўғрисидаги битимнинг мулк ҳуқуқига эга бўлган тарафлари бундай ҳуқуқларни, шу жумладан ер участкаларининг, бошқа кўчмас, шунингдек кўчар мол-мулкнинг ва номоддий активларнинг ижарасига бўлган ҳуқуқни, уларга эгалик қилиш, улардан фойдаланиш ҳуқуқини давлат-хусусий шериклик лойиҳасини амалга ошириш учун зарур бўлган доирада, бошқа мулкий ҳуқуқлар билан бир қаторда бир-бирига бериши мумкин.
Давлат-хусусий шериклик лойиҳаларининг амалга оширилиши юзасидан мониторинг
Давлат-хусусий шериклик тўғрисидаги битимда битим тарафларининг давлат-хусусий шериклик лойиҳасининг амалга оширилиши тўғрисидаги ахборотни алмашишга тааллуқли мажбуриятлари назарда тутилади.
Ваколатли давлат органи давлат-хусусий шериклик лойиҳалари бажарилишининг давлат-хусусий шериклик тўғрисидаги битим шартларига риоя этилиши нуқтаи назаридан мониторингини амалга оширади. Хусусий шерик мониторингни амалга ошириш мақсадлари учун давлат-хусусий шериклик объектларига кирилишини ва тегишли ҳужжатлардан фойдаланилишини таъминлаши шарт.
Давлат-хусусий шериклик лойиҳасини амалга ошириш бўйича ҳисобдорлик
Давлат шериги давлат-хусусий шериклик лойиҳасининг амалга оширилиши тўғрисидаги ҳисоботни ваколатли давлат органига давлат-хусусий шериклик тўғрисидаги битимнинг тарафлари томонидан имзоланган ҳолда ҳар олти ойда тақдим этади.
Давлат-хусусий шериклик лойиҳасининг амалга оширилиши тўғрисидаги ҳисоботни тақдим этиш тартиби ва унинг шакли Ўзбекистон Республикаси Вазирлар Маҳкамаси томонидан тасдиқланади.

